
            
 
 

                ᑐᓴᒐᒃᓴᖅ 
 

ᓯᕗᓕᖅᑎ ᐅᑲᓕᖅ ᑲᔪᓯᕗᖅ ᓴᖅᑭᑦᑎᖃᑦᑕᖅᑐᓂ ᓄᓇᕗᑦ 
ᓯᕗᓪᓕᐅᑎᓯᒪᔭᖏᓐᓂᒃ ᐱᖃᑎᒋᓪᓗᒋᑦ ᒐᕙᒪᑐᖃᒃᑯᑦ ᓯᕗᓕᖅᑎᖏᑦ 

 
ᐃᖃᓗᐃᑦ, ᓄᓇᕗᑦ (ᕕᕝᕗᐊᕆ 11, 2002) - ᓯᕗᓕᖅᑎ ᐹᓪ ᐅᑲᓕᖅ ᑲᔪᓯᓯᒪᕗᖅ 
ᐅᖃᐅᓯᖃᐃᓐᓇᖅᑐᓂ ᓄᓇᕗᒥ ᖃᓄᐃᓕᖓᓂᖓᓂᒃ ᐱᖃᑎᒋᓪᓗᒋᑦ ᖓᕙᒪᑐᖃᒃᑯᑦ ᐅᖃᐅᓯᖃᖅᑎᓪᓗᒋᑦ 
ᐊᕕᒃᑐᖅᓯᒪᓂᐅᔪᑦ ᓯᕗᓪᓕᐅᑎᓯᒪᔭᖏᓐᓂᒃ ᐱᖃᑎᒋᓪᓗᒋᑦ ᑖᒃᑯᐊ ᓯᑕᒪᑦ ᒐᕙᒪᑐᖃᒃᑯᑦ ᒥᓂᔅᑕᖏᑦ 
ᑕᓪᓕᕐᒥᐅᓚᐅᖅᑐᒥ. 
 
ᓯᕗᓕᖅᑎ ᐅᑲᓕᖅ ᐅᖃᓚᐅᖅᑐᖅ ᑲᑎᖃᑎᒋᒐᒥᐅᒃ ᑐᒡᓕᐊ ᑲᓇᑕᐅᑉ ᐊᖓᔪᖅᑳᒻᒪᕆᐊᑕ ᔮᓐ ᒫᓐᓕ, ᒥᓂᔅᑕ 
ᐱᓕᕆᐊᖃᖅᑐᖅ ᓄᓇᓖᑦ ᒪᑭᒪᔾᔪᑎᒋᒋᐊᖃᖅᑕᖏᓐᓂᒃ ᐋᖅᑭᒃᓯᒪᔾᔪᑎᖏᓂᒃ, ᓇᓗᓇᐃᔭᐃᓚᐅᖅᑐᖅ 
ᓄᓇᕗᑦ ᐊᒃᓱᕉᓴᒍᑎᖏᓐᓂᒃ ᐋᖅᑭᒃᓯᒪᔾᔪᑕᐅᒋᐊᖃᖅᑐᓂᒃ ᐃᑲᔪᖅᑕᐅᔾᔪᑎᒋᒋᐊᖃᖅᑕᖏᓐᓂᒃ. 
 
"ᐅᖃᐅᓯᕆᒋᐊᒃᑲᓐᓂᓚᐅᖅᑕᕋ ᐊᓄᖕᒧᑦ ᐊᑕᐅᓯᕐᒧᑦ ᐊᑐᖅᑐᑎᒃ ᑮᓇᐅᔭᖅᑑᖅᑎᑖᖅᑎᑦᓯᖃᑦᑕᕐᓂᖅ 
ᓈᒻᒪᙱᓗᐊᕐᒪᑦ ᐅᖃᐅᓯᖃᕈᑎᒋᓪᓗᒍ  ᓄᓇᕗᑦ ᐋᖅᑭᒃᓯᒪᔾᔪᑎᒋᒋᐊᖃᖅᑕᖏᓐᓂᒃ ᐊᒻᒪᓗ ᒥᓂᔅᑕ ᒫᓐᓕ 
ᑐᑭᓯᐅᒪᓚᐅᖅᑐᖅ," ᓯᕗᓕᖅᑎ ᐅᖃᓚᐅᖅᑐᖅ.  " ᐅᖃᐅᓯᖃᓚᐅᕐᒥᔪᒍᑦ ᓄᑖᓂᒃ ᑮᓇᐅᔭᖅᑑᑎᒃᓴᓂᒃ 
ᐱᔭᐅᔪᓐᓇᕐᓂᐊᖅᑐᓂᒃ ᐊᖏᔫᓗᒋᑦ ᐸᕐᓇᒍᑎᒋᓗᒋᑦ ᓄᓇᓕᖕᓂ ᐋᖅᑭᒃᓯᒪᔾᔪᑕᐅᒋᐊᖃᖅᑐᓂᒃ 
(ᐃᒡᓗᖁᑕᐅᒋᐊᖃᖅᑐᓂᒃ) ᐱᓕᕆᐊᒃᓴᓂᒃ ᐊᒻᒪᓗ ᓄᓇᕗᑦ ᐃᓚᐅᒍᒪᓂᐊ ᑕᒪᒃᑯᓄᖓ." 
 
ᓯᕗᓕᖅᑎ ᐅᑲᓕᖅ, ᐱᖃᑎᖃᖅᑐᓂ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕ ᐄᑐᐊᖅ ᐱᑯ, 
ᑲᑎᖃᑎᖃᓚᐅᖅᑐᖅ ᒥᓂᔅᑕ ᐋᓐ ᒪᒃᓕᓚᓐ ᐅᖃᐅᓯᖃᖅᑐᑎᒃ ᖃᑦᓯᑲᓪᓚᖕᓂᑦ ᓄᓇᕗᑦ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᑲᔪᖅᑕᐅᔾᔪᑕᐅᒋᐊᖃᖅᑐᓂᒃ, ᐱᓗᐊᖅᑐᒥᒃ ᓄᑖᓂ ᐋᓐᓂᐊᕐᕕᒃᑖᕆᐊᖃᕐᓂᖅ. 
 
"ᑕᒪᓐᓇ ᑲᑎᒪᓂᖅ ᐱᐅᓚᐅᖅᑐᖅ.  ᒥᓂᔅᑕ ᒪᒃᓕᓚᓐ ᐅᖃᓚᐅᖅᑐᖅ, ᑕᒪᓐᓇ ᓴᖅᑭᒐᔭᕐᓂᕋᖅᑐᓂᐅᒃ 
ᑮᓇᐅᔭᖅᑑᑎᒃᓴᖃᕆᐊᖃᕐᓂᖏᓐᓂᒃ ᑕᒪᒃᑯᐊ ᐋᓐᓂᐊᕐᕕᒃᓴᑦ ᐱᖃᑎᒋᓗᓂᒋᑦ ᒐᕙᒪᑐᖃᒃᑯᓐᓂ 
ᒥᓂᔅᑕᐅᖃᑎᓂ," ᓯᕗᓕᖅᑎ ᐅᑲᓕᖅ ᐅᖃᓚᐅᖅᑐᖅ.  "ᐅᖃᐅᓯᕆᓚᐅᕐᒥᔭᕗᑦ ᐋᓐᓂᐊᓯᐅᖅᑎᐅᓂᕐᒧᑦ  
ᐃᓕᓐᓂᐊᕈᑕᐅᔪᖅ ᐊᒻᒪᓗ ᐱᓕᕆᐊᖏᑦ ᒐᕙᒪᒃᑯᑦ ᐃᓕᓐᓂᐊᖅᑎᑦᑎᒐᓱᐊᖅᑐᑎᒃ, 
ᐃᖅᑲᓇᐃᔭᖅᑎᑖᕋᓱᐊᖅᑐᑎᒃ ᐊᒻᒪᓗ ᑎᒍᒥᐊᖏᓐᓇᕋᓱᐊᖅᑐᑎᒃ ᐊᓂᒧᑦ ᐋᓐᓂᐊᓯᐅᖅᑎᓂᒃ." 
 
ᓯᕗᓕᖅᑎ ᐅᑲᓕᖅ ᑲᑎᖃᑎᖃᓚᐅᕐᒥᔪᖅ  ᐃᓄᓕᕆᔨᑐᖃᒃᑯᑦ ᒥᓂᔅᑕᖓᓐᓂᒃ ᕌᐳᑦ ᓈᓪᑦ ᐊᒻᒪᓗ 
ᐅᖃᐅᓯᖃᖅᑐᑎᒃ ᒪᑐᓂᐊᕐᓂᖓᓂᒃ ᐅᔭᕋᕐᓂᐊᕐᕕᒃ ᓇᓂᓯᕕᒃ. 
 
"ᒥᓂᔅᑕ ᓈᓪᑦ ᓇᓗᓇᐃᖅᓯᓚᐅᖅᑐᖅ ᑖᒃᑯᐊ ᒐᕙᒪᑐᖃᒃᑯᑦ ᐱᓕᕆᐊᖃᕐᓂᖏᓐᓂᒃ ᐊᕙᑎᐅᔪᖅ 
ᓴᓗᒻᒪᖅᓴᖅᑕᐅᓂᖏᓐᓂᒃ,"  ᓯᕗᓕᖅᑎ ᐅᖃᓚᐅᖅᑐᖅ.  ᐃᓚᒋᐊᕆᓪᓗᓂ ᒥᓂᔅᑕ ᓈᓪᑦ  ᐅᖃᓚᐅᕐᓂᖓᓂᒃ 
ᐱᓕᕆᖃᑎᖃᕈᒪᓂᕋᖅᑐᓂ ᓇᓗᓇᐃᔭᐃᓗᑎᒃ ᐃᖅᑲᓇᐃᔭᖅᑎᒃᓴᓂᒃ ᐅᕝᕙᓘᓐᓃᑦ ᑮᓇᐅᔭᓕᐅᕈᑎᒃᓴᓂᒃ 
ᐱᕙᓪᓕᐊᑎᑦᑎᓂᖅ ᑕᒪᑐᒪ ᒥᒃᓵᓂ. 
 
ᐋᑐᕚᒦᑦᑐᑎᒃ, ᓯᕗᓕᖅᑎ ᑲᑎᖃᑎᖃᓚᐅᕐᒥᔪᖅ ᐃᖅᑲᖅᑐᐃᔨᓕᕆᔨᒃᑯᑦ ᒥᓂᔅᑕᖓᓐᓂᒃ ᒫᑎᓐ ᑲᓲᓐ. 

"ᑲᑎᒪᒋᐊᙵᕐᓂᐅᓚᐅᖅᑐᖅ, ᐊᒻᒪᓗ ᖁᕕᐊᓲᑎᖃᒻᒪᕆᓚᐅᖅᑐᖓ ᒥᓂᔅᑕ ᑲᓲᓐ ᑐᑭᓯᓂᖓᓂᒃ 
ᐃᓱᒪᒋᔭᑦᑎᓐᓂᒃ,"  ᓯᕗᓕᖅᑎ ᐅᑲᓕᖅ ᐅᖃᓚᐅᖅᑐᖅ.  "ᐅᖃᐅᓯᖃᓚᐅᖅᑐᒍᑦ ᒪᒃᑯᒃᑐᑦ ᐱᕋᔭᖃᑦᑕᖅᑐᑦ 
ᐱᖁᔭᖏᓐᓂᒃ" ᐊᒻᒪᓗ ᐅᖃᐅᓯᖄᕐᔪᒃᑐᑕ ᐃᓚᖏᓐᓂᒃ ᐊᑐᓕᖅᑎᑕᐅᒐᔭᖅᑐᓂᒃ.  ᒥᓂᔅᑕ ᑲᓲᓐ 
ᑐᑭᓯᔪᓐᓇᓚᐅᕐᒥᔪᖅ ᓄᓇᕗᑦ ᐃᑲᔪᖅᑕᐅᔾᔪᑎᒋᒋᐊᖃᖅᑕᖏᓐᓂᒃ ᐃᖅᑲᖅᑐᐃᔨᑖᒃᑲᓐᓂᕆᐊᖃᕐᓂᕐᒥᒃ ᐊᒻᒪᓗ 
ᑕᒪᓐᓇ ᐱᕙᓪᓕᐊᑎᑕᐅᓂᖓ ᑕᒫᓂ ᑕᖅᑭᓂ ᖃᐃᔪᓂ ᑕᑯᒍᒥᓇᖅᑐᖅ." 
 
ᓯᕗᓕᖅᑎ ᐅᑲᓕᖅ ᐅᓂᒃᑳᓚᐅᕐᒥᔪᖅ ᒥᓂᔅᑕ ᑲᓲᓐᒧᑦ ᓄᓇᕗᑦ ᖃᓄᐃᓕᖓᔾᔪᑎᖏᓐᓂᒃ ᐱᔾᔪᑎᒋᓪᓗᒋᑦ 
ᖁᑭᐅᑎᓕᕆᓂᕐᒧᑦ ᐱᖁᔭᑦ ᐊᒻᒪᓗ ᐅᖃᐅᓯᖃᖅᑐᓂ ᑕᒪᓐᓇ ᐋᖅᑭᒍᒪᓂᕐᒥᓂᐅᒃ ᐊᑲᐅᓯᖁᓪᓗᒍ 
ᐃᓘᓐᓇᐃᓐᓄᑦ. 
 
ᐃᓚᒋᐊᕆᓚᐅᕐᒥᔪᖅ ᑖᓐᓇ ᓄᓇᕗᑦ ᐋᖅᑭᒃᓱᐃᕙᓪᓕᐊᓂᖓᓂᒃ ᐃᓅᔪᑦ ᐱᔪᓐᓇᐅᑎᖏᓐᓂᒃ ᐱᖁᔭᕐᓂᒃ 
ᐊᒻᒪᓗ ᑐᙵᓱᒃᑎᑦᑎᓂᕋᖅᑐᓂ ᒐᕙᒪᑐᖃᒃᑯᑦ ᐃᑲᔪᖃᑕᐅᑎᓪᓗᒋᑦ ᑕᒪᑐᒧᖓ ᐱᒋᐊᖅᑎᑕᐅᔪᒧᑦ. 
 
 
 

-30- 
 
ᑐᑭᓯᒋᐊᒃᑲᓐᓂᕈᒪᒍᕕᑦ, ᐅᖃᕐᕕᒋᓗᒍ 
ᐊᓂᑦ ᕘᔅᕗᐊ 
ᑐᓴᖃᑦᑕᐅᑎᓕᕆᔨ, 
ᐊᓪᓚᒡᕕᐊ ᓯᕗᓕᖅᑎᐅᑉ 
ᓄᓇᕗᑦ ᒐᕙᒪᖏᑦ 
ᐅᖃᓘᑖ: (867) 975-5059 
ᓱᑲᑦᑐᒃᑯᑦ: (867) 975-5051 
ᖃᕆᓴᐅᔭᒃᑯᑦ: abourgeois@gov.nu.ca

